
Na osnovu člana 23, Statuta  Društva, Skupština Društva na svojoj sjednici 
održanoj 29. januara 2023. godine u lovačkom domu Kadar – Gornji Svilaj d o n o s i : 
 

 

 

P  R A V I L N I K  
 

o  radu Suda časti Društva  
 
 
 

I 
 Sud časti Društva bira Skupština na mandat od četiri godine sa mogućnošću 
ponovnog izbora, a čine ga predsjednik i dva člana. 
 
 

II 
    Pravo pokretanja postupak pored Sudom časti imaju organi i članovi Društva.   
    U roku od petnaest dana po prijemu prijave Sud časti je dužan pokrenuti 

postupak, a u roku od trideset dana predložiti Upravnom odboru izricanje mjere. 
    Uz prijedlog Sud časti Upravnom odboru dostavlja kompletnu dokumentaciju o 

provedenom postupku. 
  

III 
    Sud časti predlaže sljedeće Disciplinske mjere: javna opomena, pismena opomena, 

privremeno udaljavanje iz članstva i isključivanje iz članstva. 
         Disciplinska mjera se izriče srazmjerno težini učinjenog djela i okolnostima u 
kojim je djelo učinjeno.  
        U slučaju da osoba kome je izrečna disciplinska mjera ponavi povredu ili u roku 
od petnaest dana ne otkloni uzroka zbog kojih je izrečena mjera Upravni odbor izriče 
strožiju mjeru.       

IV 
          Obaveza Sud časti je prikupiti sve činjenice (obaviti konsultacije, uzeti izjave 
optuženog i svjedoka) i izanalizirati okonosti koje su dovele do povrede Statuta, 
Pravilnika, Odluka, Plana i programa rada Društva, Kodeksa ponašanja i časti 
planinara, kršenja normi po kojim Društvo djeluje, načela ponašanja u prirodi, 
narušavanja pravila etičkog ponašanja, nedoličnog ponašanja i narušavanja 
međuljudskih odnosa.   
          Ako nalazi za shodno Sud časti može u procesu angažirati stručne suradnike 
bez prava glasa.   
 

V 
U slučaju da se prijedlog ocjeni neosnovanim, Sud časti će u pismenoj formi  

obavjestiti podnosioca prijedloga da se prijedlog odbacuje kao neosnovan. 
 Podnosioc se može žaliti Upravnom odboru u roku od sedam dana od primitka 
obavijesti o neosnovanosti prijedloga.        

 

VI 
Sud časti je obavezan omogućiti optuženom iznošenje svih argumenata 

relevantnih za odbranu kao i pribaviti izjave svjedoka koje predloži okrivljeni.  
         

VII 
Svi članovi Društva su se dužni odazvati na poziv Suda časti i pomoći u radu.  
U slučaju opstrukcije rada Sud časti će sačiniti pismenu zabilješku i priložiti je 

uz taj predmet.    
         

VIII 
Tokom postupka Sud časti je obavezan voditi zapisnik o svim preduzetim 

radnjama i relevantim procedurama.  
Zapisnik je sastavni dio predmeta.      

              

IX 
Sud časti se trudi odluke donijeti konsezusom, a za donošenje odluke potrebna je 

dvotrećinska većina.    
          

X 
Na Odluku Upravnom odboru optuženi se može u roku od petnaest dana žaliti 

Skupštini Društva, a Skupštinska odluka je konačna. 

         
        

XI 
Ova Pravilnik stupa na snagu danom donošenja. 

         
 
 

                      Predsjednik  Društva 
                                    Ivo Lubina Dino 


